Plaasmuis en Stadsmuis

Storie deur Jacqui L'Ange | lllustrasies deur Patrick Latimer

Plaasmuis kom stad toe om 'n nuwe bril te

kry. Stadsmuis ontmoet haar by die stasie.
“Welkom, niggie,” sé hy.

“Gaaf om jou te sien,” sé Plaasmuis, al kan
sy nie eintlik veel sien nie. Sy kyk op, maar

die grys geboue steek die blou lug weg.

Plaasmuis sit haar bril op.

“Waar is al die bome?” vra sy.

“Wie’'t bome nodig?” sé Stadsmuis.

“Wolkekrabbers is soveel hoér!”
Plaasmuis hoes. “Ek wil huis toe gaan.”

“Daar gebeur nooit enigiets op die plaas nie,”

sé Stadsmuis. “Raak jy nie verveeld nie?”

Plaasmuis lag. “Kom kyk eerder self!”



Hy hoor 'n geritsel en 'n gezoem
en 'n gekirts-kirts-kirts.

“Ons deel die bessies met die voéls,”
sé Plaasmuis. “En die bye deel hul heuning

met ons. Die lewe is soet!” t

‘n Blink ronde gogga verskyn en rol

'n bal met sy stekelrige agterpote.

“Miskruier maak alles skoon.”

“En wat doen Rooikat?” 4 %

“Hy eet ons op,” s€ Plaasmuis. “Hardloop!™

// Die eerste ding wat Stadsmuis
/ oplet, is die stilte.

Plaasmuis woon langs 'n groot
boom, onder die wye blou lug.

“Luister net,” sé sy.

Stadsmuis het genoeg gehad. “Ek sal eerder koes vir die

verkeer as vir 'n vreesaanjaende rooikat!”

Plaasmuis woon in haar plaashuis waar sy die rus en
vrede geniet. Nou en dan gaan sy stad toe om besigheid

te doen.

Maar wanneer sy daarheen gaan, maak sy seker dat

Stadsmuis daar is om haar te beskerm.

Stadsmuis gaan terug na sy woonstel in die stad.
Wanneer dit selfs vir hom te woelig raak, gaan hou hy

vakansie by sy niggie.

Dit lyk of ons lief is vir die plekke wat ons die beste ken.

Wat maak die plek waar jy woon vir jou lekker?

